
 
 KATHY HOCHULگورنر   2025/10/9 :لیے کے ریلیز  فوری

 
 

نے اعلان کیا ہے کہ نیو یارک میں صاف ہیٹنگ اور کولنگ کے حل کے طریقوں کو فروغ دینے   HOCHULگورنر 
  ملین کی رقم اب دستیاب ہے 10$کے لیے 

  
مینوفیکچررز اور وینڈرز اب ریاست بھر میں کثیر خاندانی عمارتوں میں پیکیجڈ ونڈو ہیٹ پمپس کی منظوری اور  

  عملی اظہار پیش کرنے کے لیے درخواست دے سکتے ہیں 
  

  نیا ریاست گیر پروگرام، کلین ہیٹ فار آل پائلٹ پر مبنی ہے تاکہ نیو یارک کے مزید شہریوں کو فائدہ پہنچایا جا سکے
  
  

)کیتھی ہوکل( نے آج اعلان کیا ہے کہ نیو یارک میں صاف ہیٹنگ اور کولنگ کے حل کو   Kathy Hochulگورنر 
ملین کی رقم اب دستیاب ہے، جو نئے ریاست گیر کلین ہیٹ فار آل   10$فروغ دینے کے جدید طریقوں کے لیے 

(Clean Heat for All( ونڈو ہیٹ پمپ ڈیمونسٹریشن پروگرام :)Window Heat Pump Demonstration 
program کے تحت فراہم کی جائے گی۔ آج سے، مینوفیکچررز اور وینڈرز ریاست بھر میں کثیر خاندانی عمارتوں )

( کی منظوری اور کارکردگی کے  packaged window heat pumps, PWHPsمیں پیکیجڈ ونڈو ہیٹ پمپس )
عملی اظہار کے لیے درخواست دے سکتے ہیں، جن کا مقصد یہ ہے کہ اس نئی ہیٹ پمپ ٹیکنالوجی پر صارفین کا  

 New York City Housingاعتماد بڑھایا جائے۔ یہ نیا ریاست گیر پروگرام نیو یارک سٹی ہاؤسنگ اتھارٹی )
Authority, NYCHA( کے کلین ہیٹ فار آل پائلٹ )Clean Heat for All Pilot کی کامیابی اور اس سے حاصل )

کردہ تجربات پر مبنی ہے، اور اس کی مدد سے صنعت کے لیے اس کم لاگت، پلگ اینڈ پلے ریٹروفٹ حل کے طریقوں 
میں پیشرفت کرنا مزید ارزاں ہو جائے گا، جو نیو یارک کے گھرانوں میں بڑے پیمانے پر عمارت کے بنیادی ڈھانچے 

  ور درجۂ حرارت کے کنٹرول کو بہتر بنا سکتے ہیں۔کی تبدیلیوں کے بغیر سکون ا
  

"صاف توانائی کو زیادہ سستا بنانا اس بات کی کلید ہے کہ نیو یارک کا ہر شہری ہمارے سبز مستقبل کی جانب منتقلی  
"کلین ہیٹ فار آل یہ ظاہر کرتا ہے کہ مضبوط شراکت داری   )ہوکل( نے کہا۔ Hochulگورنر  سے فائدہ اٹھا سکے،" 

اور آزمودہ حل کے طریقوں کے ذریعے خاندانوں کو توانائی کے اخراجات میں بچت کرنے، اپنے گھروں میں آرام  
ی  بہتر بنانے، اور ریاست بھر میں نقصان دہ اخراج کم کرنے میں مدد دیتے ہوئے، اس تبدیلی کی رفتار تیز کی جا سکت

  ہے۔"
  

، جسے ریاست نیو یارک کے محکمہ برائے توانائی کی تحقیق اور  ریاست گیر ونڈو ہیٹ پمپ ڈیمونسٹریشن پروگرام
( کے تحت New York State Energy Research and Development Authority, NYSERDAترقی )

چلایا جاتا ہے، اہل مینوفیکچررز اور وینڈرز کو مراعات فراہم کرتا ہے تاکہ وہ پانچ سے زیادہ یونٹس والی منتخب کثیر  
  کی تنصیب، عملی اظہار، اور کارکردگی کی نگرانی کر سکیں۔ PWHPsخاندانی عمارتوں میں 

  
)ڈورین   CEO Doreen M. Harrisریاست نیو یارک کے محکمہ برائے توانائی کی تحقیق اور ترقی کی صدر اور 

"کلین ہیٹ فار آل پروگرام کی کامیابی کے نتیجے میں جدید ٹیکنالوجی کو نیو یارک کے گھروں تک  ایم ہیرس( نے کہا، 
پہنچایا گیا ہے، تاکہ شہری صاف اور مؤثر ہیٹنگ اور کولنگ کے فوائد سے مستفید ہو سکیں۔ عملی اظہار کے ان 

جی سے زیادہ سکون، بہتر کنٹرول اور پروجیکٹس کے ذریعے، مزید رہائشی اور عمارتوں کے مالکان ہیٹ پمپ ٹیکنالو

صاف ہوا کا تجربہ حاصل کر سکیں گے، اور کم اخراج والے حل کے ان طریقوں کی جانب منتقل ہونے میں اعتماد 
  محسوس کریں گے۔"

  
 PWHPsکھلے اندراج کا یہ موقع دو بیک وقت مراحل پر مشتمل ہے۔ آج سے آغاز کرتے ہوئے، فیز ون کے تحت، 

تیار کرنے والے مینوفیکچررز اور وینڈرز جو تکنیکی اور کارکردگی کے کڑے معیارات پر پورے اترتے ہیں، وہ اب  
اس پروگرام کے ذریعے اپنی صاف ہیٹنگ اور کولنگ مصنوعات کی منظوری کے لیے درخواست دے سکتے ہیں۔ 

کے لیے درخواست دینے کے اہل ہوں گے،  جب وہ فیز ون میں اہل قرار دیئے جائیں گے، تو وہ فیز ٹو کی مراعات 
نصب کر کے ان کی کارکردگی کا عملی اظہار کیا جا سکے۔ مارکیٹ   PWHPsتاکہ کثیر خاندانی عمارتوں میں اپنے 

فی   1,500$فیصد تک، یعنی زیادہ سے زیادہ  50ریٹ ڈیمونسٹریشن سائٹس پر منتخب پروجیکٹس کو لاگت کے 
PWHP  فیصد   75تک مراعات دی جائیں گی۔ کم اور درمیانی آمدنی والی ڈیمونسٹریشن سائٹس کے لیے لاگت کے

  تک مراعات حاصل ہوں گی۔ PWHPفی  2,250$تک، زیادہ سے زیادہ 
  

پر بھیجی جا سکتی   PWHPdemonstration@nyserda.ny.gov فیز ون کی درخواست ای میل کے ذریعے
کی جانب سے فیز ون کی درخواستوں کا جائزہ لے کر انہیں منظور کر لیا جائے گا، تو   NYSERDAہے۔ جب 

کی جانب سے انہیں فیز ٹو کی   NYSERDAدرخواست دہندگان اہل شرکاء کا درجہ حاصل کر لیں گے اور 
کی اہلیت حاصل  PWHPsسائٹ تک رسائی فراہم کی جائے گی۔  SharePointدرخواستوں کے لیے ایک مخصوص 

جون   30ہے۔ مراعات کے لیے درخواست دینے کی آخری تاریخ  2026جنوری  30کرنے کے لیے آخری تاریخ 
حاصل  یہاںدستیاب ہیں اور فیز ٹو سے متعلق معلومات  یہاںہے۔ پروگرام کے فیز ون سے متعلق مزید معلومات  2027

  کی جا سکتی ہیں۔
  

کی کارکردگی کا ڈیٹا جمع کرے گا تاکہ ریاست نیو   PWHPsپھر  NYSERDAفیز ٹو کے عملی اظہاروں سے، 
یارک اور دیگر ایسے علاقوں میں جہاں کثیر خاندانی رہائشی عمارتیں اور سردی کا موسم ایک عام بات ہے، وہاں 

عمارتوں کے مالکان، آپریٹرز، کرایہ داروں اور یوٹیلٹی کمپنیوں کو قابلِ عمل معلومات اور پیمائشیں فراہم کی جا  
کو کم لاگت، پائیدار اور بجلی پر   PWHPsیں۔ یہ ڈیٹا اس بات کا جائزہ لینے کے لیے استعمال کیا جائے گا کہ سک

  مبنی حرارتی نظام کے مؤثر متبادل ایک حل کے طور پر استعمال کیا جا سکتا ہے یا نہیں۔
  

کے کلین ہیٹ فار آل پورٹ فولیو کا حصہ ہے، جس میں کلین   NYSERDAونڈو ہیٹ پمپ ڈیمونسٹریشن پروگرام اب 
ہیٹ فار آل: پیکیجڈ ٹرمینل ہیٹ پمپ پروگرام بھی شامل ہے، تاکہ ریاست نیو یارک بھر کی عمارتوں میں ہیٹنگ اور  

کلین ہیٹ فار آل پائلٹ کی کامیابی اور مثبت نتائج پر بھی مبنی   NYCHAکولنگ کے مؤثر حل فراہم کیے جا سکیں۔ یہ 
(، نیو یارک پاور  New York City Housing Authority, NYCHAہے جو نیو یارک سٹی ہاؤسنگ اتھارٹی )

کے درمیان ایک شراکت داری تھی جس   NYSERDA(، اور New York Power Authority, NYPAاتھارٹی )
کا مقصد سرد آب و ہوا والے علاقوں کے لیے ایسا ونڈو ہیٹ پمپ تیار کرنا اور اس کا ٹیسٹ کرنا تھا تاکہ موجودہ کثیر 

خاندانی عمارتوں کی ہیٹنگ اور کولنگ کی ضروریات بہتر طور پر پوری کی جا سکیں۔ اس نئے ڈیمونسٹریشن  
کی تنصیب اور نگرانی کو ممکن بنانا اور اضافی کارکردگی کا ڈیٹا فراہم کرنا ہے،   PWHPs پروگرام کا مقصد مزید 

  پائلٹ سے حاصل شدہ ڈیٹا کی تکمیل کرے گا۔ NYCHAجو پچھلے 
  

اور  NYCHA"  )جسٹن ای ڈرسکول( نے کہا، CEO Justin E. Driscollنیو یارک پاور اتھارٹی کے صدر اور 
NYSERDA   کے ساتھ پاور اتھارٹی کی اسٹریٹجک شراکت داری کے ذریعے، کلین ہیٹ فار آل پروگرام نے توانائی

کا مؤثر استعمال کرنے والے ہیٹ پمپس کی تیاری ممکن بنائی ہے جو کثیر خاندانی عمارتوں میں آسانی سے نصب کی  
ذ کرنا مزید ارزاں ہو جائے گا، اور نیو  جا سکتے ہیں۔ اس جدید ٹیکنالوجی میں مسلسل سرمایہ کاری سے، اسے ناف 

  یارک کے رہائشیوں کے لیے سکون اور درجۂ حرارت کے کنٹرول میں بہتری آئے گی۔"
  

 New York State Homes and Communityریاست نیو یارک گھروں اور کمیونٹی کی تجدید )
Renewal کی کمشنر )RuthAnne Visnauskas  ،صاف اور مؤثر ہیٹنگ اور   )رُتھ این وسناسکاس( نے کہا"

کولنگ تک رسائی کو وسعت دینا، نیو یارک بھر کے رہائشیوں، بشمول ارزاں کثیر خاندانی رہائشی ترقیاتی منصوبوں  
ملین کا کلین ہیٹ فار آل پائلٹ   10میں رہنے والے افراد کی زندگی کے معیار کو بہتر بنانے کے لیے ضروری ہے۔ $

کے اسُ مشن کی حمایت کرتا ہے جس کا مقصد یہ ہے کہ ہمارے موجودہ رہائشی اسٹاک کو محفوظ   HCRپروگرام 
رکھا جائے اور اسے بہتر بنایا جائے، اور نیو یارک کے تمام شہریوں کے لیے محفوظ، پائیدار اور ارزاں گھروں کو  

ے اور ان کی فنڈنگ کے ذریعے، ہم مستقبل کے یقینی بنایا جائے۔ پیکیجڈ ونڈو ہیٹ پمپس جیسی جدید ٹیکنالوجیز کو اپنان
  لیے ایک زیادہ صحت مند اور مضبوط رہائشی اسٹاک تعمیر کرنے میں مدد دے رہے ہیں۔"

  
)لیزا بووا ہائیاٹ( نے کہا،   Hiatt-Lisa Bovaنیو یارک سٹی ہاؤسنگ اتھارٹی کی چیف ایگزیکٹیو افسر 

"NYCHA  کو فخر ہے کہ وہ اس جدید اختراعی پروگرام کے لیے ایک عملی میدان اور محرک قوت ثابت ہوا ہے۔
کے رہائشیوں کی جانب سے انتہائی مثبت ردعمل ملا ہے، جو  NYCHAابتدائی کلین ہیٹ فار آل پائلٹ کی کامیابی کو 

یہ ظاہر کرتی ہے کہ یہ ونڈو ہیٹ پمپس قابلِ اعتماد ہیٹنگ اور کولنگ فراہم کرنے کے لیے ایک مؤثر حل ہیں جو  
حد  توانائی کے مؤثر استعمال میں بھی بہتری لاتے ہیں۔ ہمیں مارکیٹ کی اس انقلابی تبدیلی میں حصہ لینے پر بے 

کے رہائشیوں بلکہ ریاست بھر میں نیو یارک کے شہریوں کے لیے فائدہ مند ثابت   NYCHAخوشی ہے جو نہ صرف 
  ہو گی۔"

  
)جان مینڈک( نے  John Mandyck( کے چیف ایگزیکٹیو افسر Urban Green Councilاربن گرین کونسل )

کے نئے ونڈو ہیٹ پمپ ڈیمونسٹریشن پروگرام کو سراہتے ہیں۔ اس پروگرام سے انُ ٹیکنالوجیز   NYSERDA"ہم کہا، 
کی رفتار بڑھ جائے گی جو صنعت میں اہم خلا پرُ کریں گی اور نیو یارک کے مزید شہریوں کے لیے برقی ہیٹنگ اور  

  کولنگ کے ارزں حل فراہم کریں گی۔"
  

نیو یارک کے شہریوں کے لیے ایک قابلِ اعتماد اور غیر جانب دار وسیلہ  NYSERDAسے زائد سالوں سے،  50
ثابت ہوا ہے، جو توانائی کی منصوبہ بندی اور پالیسی کے تجزیے میں اہم کردار ادا کر رہا ہے، جبکہ ساتھ ہی ایسی  

جا رہی ہے۔ عمارتیں  سرمایہ کاریاں بھی کی جا رہی ہیں جو نیو یارک کو ایک زیادہ پائیدار مستقبل کی جانب لے 
اور یوٹیلیٹی   NYSERDAریاست نیو یارک میں گرین ہاؤس گیسز کے اخراج کے اہم ترین ذرائع میں سے ایک ہیں۔  

پروگراموں کے ذریعے، عمارتوں کو کاربن کے اخراج سے پاک کرنے اور اعلیٰ کارکردگی والی مکمل برقی ہیٹنگ  
جیسے،  PWHPs$ بلین سے زیادہ کی سرمایہ کاری کی گئی ہے۔ 5.6اور کولنگ ٹیکنالوجیز کی معاونت کے لیے  

روم ہیٹ پمپس، صاف توانائی کی معیشت کی جانب منتقلی میں ایک اہم ذریعہ ہیں اور کثیر خاندانی عمارتوں میں ہیٹنگ  
  کے لیے تیز، کم لاگت اور برقی نظام کی فراہمی کو ممکن بنانے کی صلاحیت رکھتے ہیں۔

  
  کی جانب سے فنڈ کیا گیا ہے۔ (Greenhouse Gas Initiativeگرین ہاؤس گیس اقدام ) اس اقدام کو علاقائی  

  
  ریاست نیو یارک کا ماحولیاتی ایجنڈا

ریاست نیو یارک کا ماحولیاتی ایجنڈا ایک صاف توانائی والی معیشت کی جانب ارزاں اور منصفانہ منتقلی کا مطالبہ  
کرتا ہے جو خاندانوں کو سہارا دینے والی ملازمتیں پیدا کرے، سبز سرمایہ کاریوں کے ذریعے اقتصادی ترقی کو  

تک   2050یز کی طرف مرکوز کرے۔ نیو یارک کی جانب سے فیصد فوائد پسماندہ کمیونٹ 35فروغ دے، اور کم از کم 
اخراجوں سے پاک معیشت حاصل کرنے کے لیے توانائی، عمارات، نقل و حمل، اور کچرے کے شعبوں میں متعدد  

  اقدامات میں پیش رفت کی جا رہی ہے۔
  

 ### 

